
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রথম পরিচ্ছেদ
৫১


পারিল না, প্রাসাদের রক্ষী-সৈন্য বলিয়া ভ্রম করিল। কিন্তু তাহারা কর্ত্তব্য ভুলিল না, আগন্তুক দস্যুদলকে সাঙ্কেতিক শব্দ জিজ্ঞাসা—করিল।

 বোম্বেটেরা তাহাদের প্রশ্নের উত্তর না দিয়া মুহূর্ত্ত মধ্যে তাহাদিগকেও আক্রমণপূর্ব্বক বাঁধিয়া ফেলিল। প্রথমেই মুখ বন্ধ হওয়ায তাহারা চীৎকার করিবার সুযোগ পাইল না। ঠিক সেই মুহূর্ত্তে প্রাসাদের ঘড়িতে ঠং ঠং শব্দে বারোটা বাজিয়া গেল। রাইমার তাহার অনুচরবর্গকে লইয়া সোপানশ্রেণী অতিক্রম পৃর্ব্বক প্রাসাদ উঠিতে লাগিল।

 রাইমার সদলবলে নির্দিষ্ট কক্ষের অভিমুখে চলিতে লাগিল। যে কক্ষে স্বর্ণমুদ্রাগুলি সংরক্ষিত ছিল,—তাহার দ্বার বন্ধ করিয়া দশজন প্রহরী পাহারায় নিযুক্ত ছিল। তাহাদের পদশব্দে রাইমার বুঝিল—তাহারা জাগিয়া আছে।

 রাইমার তাহার তরবারির মুষ্টি দ্বারা রুদ্ধ দ্বারে আঘাত করিল। একজন প্রহরী ভিতর হইতে দ্বার খুলিয়া দিল;রাইমার কক্ষ মধ্যে বৃষ্টিপাত করিল, দেখিল দীপরশ্মি অত্যন্ত মৃদু। হর্ষে তাহার চক্ষু উজ্জ্বল হইয়া উঠিল।

 রক্ষী-সৈন্য, দলের অধিনায়ক কাপ্তেন আলামেডা তৎক্ষণাৎ দ্বারপ্রান্তে অগ্রসর হইলেন; তিনি রাইমারকে সম্মুখে দেখিয়া অত্যন্ত বিস্মিত হইলেন। সেই মৃদু আলোকেই তিনি দেখিতে পাইলেন, তাহার স্থান গ্রহণ করিবার জন্য যে কর্ম্মচারীর আসিবার কথা ছিল, তাঁহার পরিবর্তে আর একজন লোক আসিয়াছে; অথচ সে তাহার সম্পূর্ণ অপরিচিত!

 কাপ্তেন আলামেডার বিস্ময় দূর হইবার পূর্ব্বেই রাইমার অনু-

		 এই পাতা শেষ সম্পাদিত হয়েছে ১৯:৪৪টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

